
Faamanuiaga ma Lapataiga Mulimuli 

Suesuega 24 
 Fesoasoani Suesuega Taitai 

Sailiili 

1. O le a se taua, i lou manatu, o fe’au o le Faaliga mo Kerisiano? O a ni 

tulaga e ono misia e Kerisiano pe an leai le tusi o Faaaliga? 

Tali  

Semanu e le manino le tala o mea o tutupu o le iuga, o loo molimauina e 

nisi tusi o le Tusi Paia i vaega iti ma eseese. Faataitaiga, semanu tatou te 

le maua se malamalamaaga o le tulaga i tapuaiga o le taimi o le iuga: o 

loo pulea pea e Le Atua folafolaga na faia i e faamaoni tusa lava pe o le 

a le sese o nisi o nei tulaga.  

Semanu e le tele se mea tatou te iloa e faatatau i le galuega a Iesu o loo 

faia nei mo i tatou i le lagi. O le Faaaliga tatou te malamalama ai i le 

galuega sautualua a Keriso: O le Tamai Mamoe, o le Leona foi. Tatou te 

vaaia o Ia o faaeaina o le Tamai Mamoe i nisi vaega o le Tusi Paia. Ae a 

manatu o Ia o le Leona, ona tatou faalagolago lea i le malamalama mai 

le Faaaliga. 

 

2. Faitau le Faaaliga 1:1–11 ma faatusatusa ma le Faaaliga 22:7–21.  

O a ni manatu vavalalata e te maua i le faatomuaga ma le faaiuga o le 

tusi? 

Tali  

Faaaliga1:1 ma le 22:6  

Auina mai e le agelu e faaali mai mea e ao ona vave oo mai.  

Faaaliga 1:3 ma le 22:7  

Faamanuiaga ia i latou e faatauaina mea o loo tusia i lenei tusi. 

Faaaliga 1:4–6 ma le 22:16 

O le faatauaina o ekalesia o loo auina atu iai feau. 

Faaaliga 1:7, 8 ma le 22:12, 13  

Toe afio mai o Iesu, o Ia o le Alefa ma le Omeka. 

 

3. Faaaliga 22:18, 19 e iai le lapataiga i soo se tasi e faaosoosoina e faaopoopo 

pe toesea foi se feau o i totonu o lenei tusi. E leai se tasi tusi o le Tusi Paia e 

iai se lapataiga faapea. O a ni vaega e ono faaosoosoina tagata e suia o 

lenei tusi, a o le a foi sou manatu o a tulaga e ono oo iai pe a le amanaia 

lenei lapataiga? 

 

Tali  

 [Faatagaina le eseese o tali. O nisi tali e ono faapea:] 

 O ni auiliiliga le faavaeina e faatatau i le faataunuuina o valoaga.  

 E le faaumatiaina moni tagata amioleaga, pe faapea foi e lavea’iina 

lava e Le Atua tagata uma. 

 O le faamoemoe I le nofoaga mau o tagata o Le Atua e le se nofoaga 

moni lea. 

 E le toe afio mai Iesu. 

 E le taua le tausia o tulafono a Le Atua. 

 E le afaina le faia pea o le agasala ma le le usitai ae taliaina lava e Le 

Atua. 

 E tutusa lava tapuaiga uma ma tatou te iu uma lava i le mea e tasi. 

Manatunatu Iai 

“Ua fetalai mai le Agaga ma le Faatoanofotane, “Ina sau ia!” Ina fai atu 

foi ia o le faalogo, “Ina sau ia!” O le fia inu, ina sau ia; atoa ma le 

manao iai, ina ave fua ia le vai o le ola” (Revelation 22:17). 

E ofoofogia le toatele o e faatali ina ua latalata i le oti fatoa faatoese i se 

tasi o lona aiga pe o se uo. E folga mai a faataotolia loa le tagata, ua 

vaivai toe a oti, ona faatoa manatunatu loa lea i o latou olaga na aafia ai 

isi tagata. E molimauina pea lava pea e faifeau o falemai lea tulaga. 

Aisea e faatali ai seia tau oti? Aisea e faatuatuai ai ona toe faalelei 

lagona mafatia toetoe a faaleagaina ai se soifua o se tasi tagata? Aisea e 

le faia ai leleiga a o tele se lelei e ono maua ai, nai lo le faatali seia iloa 

ua gaualofa mai isi ia te ia? E le o le palaai lena? Fefe? Pe o le 

faamaualuga o le loto o le tagata? 

E le manao le tagata e ta’uvaleaina o ia. E matua malosi lava i totonu ia 

i tatou uma le fefe i le ta’uvalea, pe ta’u seseina, ma tatou faaaluina ai o 

tatou olaga atoa pei lava e leai se mea o faaletonu. Tatou te fefefe e 

faapea ua tatou sese, fefefe e vaaia e isi lo tatou sese—ae maise lava o 

tatou lava aiga! 

A o ai na sili ona ta’uvaleaina o le olaga, e tusa ai ma faamasinoga a 

tagata? O ai na Ia onosaia mafatiaga uma lava ina ia faavaeina ai se 

mafutaga ma oe? E na o Keriso lava. E lei faatasi lava ona fefe o Ia e 

avea o Ia ma vale mo oe. E ui i amusiaga, “Na Ia faaolaina isi tagata . . . 

Na Te le mafai ona faaolaina o Ia ia te Ia!” (Mark 15:31). 

Na avea Iesu ma vale tupito o le talaaga o tagata soifua uma, seia 

faaolaina ai le vale moni ia te Ia. Na Ia faamuamuaina le mafutaga ma 

oe nai lo Lona tulaga maualuga. Na faaosoosoina o Ia e sau i lalo mai le 

satauro, ae na tumau lava Lona finagalo e faaolaina i tatou, e lei popole 

i Lona ta’uvaleina e tagata.
1
 

                                                 
1
 Based on an email from Dan Millen, September 22, 2004. 

E pei ona tatou molimauina, o le Tusi o Faaaliga, e faatumulia i ata, o 

tala ma manu feai uiga eseese. E faigofie ona manatu ane ai o taua, oge, 

faamai, ma faamasinoga, o manatu tutotonu ia o lenei tusi. Peitai, o le 

auga faavae o lenei tusi atoa o le “faaaliga o Iesu Keriso.” 

E faamanatu mai e le Faaaliga o le faaolataga e ala mai ia Keriso e 

tupito lona tau (Faaaliga 5:6, 12:11, 13:8), ae matua maua fua e i tatou 

uma. O le valea o le loto o le tagata e tetee ai e taliaina se mea na te lei 

galue iai. Tatou te fefefe i le tauvaleaina o tatou ua sese, pe tatou te 

vaivai foi: pe a faapea ane tatou te manaomia le taulaga ofo a Iesu 

Keriso (Faaaliga 3:17). Peitai o Lana taulaga, tatou te malamalama ai e 

valea tele lea lagona e masani ai ona tatou faatuatuai le aso o lo tatou 

faaolataga. 

O le a sou finagalo iai? 

Tali  

 [Faatagaina le vasega e faasoa pe o a lava o latou manatu. E mafai 

ona e filifili e amataina le talanoaga e faatatau i le valaau matagofie 

i le tulaga o le Faaaliga 22:17 ia i latou o galala i le “fia inu” sau e 

ave le “vai o le ola,” sau e ave fua. E mafai foi ona tosina ai tagata e 

manatunatu ia latou filifiliga nei ae le o le faatuatuai. O le olega e 

tatau ona fesootai atu ai le tagata e mulimuli atu ma le faamaoni ia 

Iesu tusa lava pe o le a le tau. Na Ia faia le taulaga i se tau tupito ia 

te Ia lava, ma fai ai o Ia ma sui o i tatou] 

